
ᐃᒪᕐᐱᓕᕆᔨᒃᑯᑦ ᐱᓇᓱᐊᖃᑎᖃᑦᓯᐊᕈᒪᔪᑦ ᓄᓇᕕᒻᒥᐅᓂᒃ ᐊᐅᓚᑦᓯᖃᑎᐅᔪᓂᒃ ᑐᑭᑖᕈᑎᐅᑎᓪᓗᒋᑦ ᓂᕐᔪᑎᓂᒃ 

ᐊᐅᓚᑦᓯᒍᑎᐅᖃᑦᑕᓂᐊᕐᑐᑦ ᓲᓲᑦᓴᓯᐊᕐᓗᑎᒃ ᓄᓇᕕᒻᒥᐅᑦ ᐃᓄᐃᑦ ᓄᓇᑖᕐᓂᒧᑦ ᐊᖏᖃᑎᒌᒍᑎᖏᓐᓂᒃ ᖃᐅᔨᒪᐅᓯᕐᓂᓗ 

ᐊᑑᑎᖃᑦᓯᐊᑐᓂᒃ ᑐᖕᖓᕕᖃᕐᓗᑎᒃ. ᐃᒪᕐᐱᓕᕆᔨᒃᑯᑦ ᑭᒡᒐᑐᕐᑎᖏᑦ (ᐊᐅᓚᑦᓯᓂᕐᒧᑦ ᓱᑯᐃᔦᓂᕐᒧᓗ) ᐊᑐᐃᓐᓇᐅᖏᓐᓇᓂᐊᕐᑐᑦ 

ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ ᑲᑎᖕᖓᔨᖏᑦ ᐃᑲᔪᕐᑕᐅᒋᐊᖃᕐᓂᐸᑕ.  

 

ᓱᓇᐅᓂᖓ: ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ ᑲᑎᖕᖓᔨᖏᑦ ᐃᓄᓕᒫᓂᒃ ᑲᑎᒪᑎᑦᓯᓂᖃᕐᓗᑎᒃ 

ᐃᓱᒪᓯᐅᕆᓛᕐᒪᑕ ᐋᕐᕿᒋᐊᕆᒍᑎᑦᓴᓂᒃ ᕿᓚᓗᒉᑦ ᐊᐅᓚᑕᐅᒍᑎᖏᓐᓂᒃ ᐅᓪᓗᒥ 

ᐊᑑᑎᔭᐅᖃᑦᑕᑐᓂᒃ ᓄᓇᕕᐅᑉ ᑕᕆᐅᖓᓂ ᓄᕐᖃᑎᑕᐅᔪᑦᓴᐅᒪᖔᑕ ᐋᕐᕿᒋᐊᕐᓗᒋᓗᓐᓃᑦ 

ᐊᕐᕌᒍᑕᒫᕐᓯᐅᑎᐅᓲᑦ ᑏᓯᒻᐱᕆ 1-ᒥ - ᔭᓄᐊᕆ 31-ᒧᑦ ᓄᕗᒻᒥ ᕿᓚᓗᒐᕐᓂᐊᓇᐅᑉ 

ᐅᒃᑯᐊᑕᐅᓯᒪᓂᕆᓲᖓᓂᒃ ᖃᐅᔨᓴᕈᑎᖃᕐᓗᑎᒃ. 

 

ᖃᓄᐃᓘᕈᑕᐅᓯᒪᓂᖓ: 

2021-26 ᕿᓚᓗᒉᑦ ᐊᐅᓚᑕᐅᒍᑎᖏᑦᑕ ᐸᕐᓇᑕᐅᓯᒪᒍᑎᖏᑦ ᐃᓄᑐᐃᓐᓀᑦ ᓂᕿᑦᓴᓯᐅᕐᑏᑦ 

ᑭᖕᖑᒪᒋᔭᖏᓐᓂᒃ ᓈᒻᒪᓯᐊᖁᔨᒐᑦᑕ ᑕᓯᐅᔭᕐᔪᐊᓗ ᐅᐊᓐᓂᖓᓂ ᕿᓚᓗᒐᕐᓂᒃ ᐊᒥᓱᖕᖑᓯᐊᖁᔨᑦᓱᑕ. ᑖᒃᑯᐊ 

ᓄᑖᑦ ᐊᐅᓚᑦᓯᒍᑎᑦ ᐆᑦᑐᕋᐅᑎᐅᖃᑦᑕᒪᑕ ᕿᓚᓗᒐᕐᑕᐅᒍᓐᓇᑐᓂᒃ ᐅᖃᕐᓯᒪᒐᑎᒃ ᐃᓂᓂᓐᓗ 

ᕿᓚᓗᒐᕐᓂᐊᕕᐅᒍᓐᓇᑐᓂᒃ ᐊᐅᓚᑦᓯᒍᑎᒥᑕ ᐱᒍᓐᓇᓯᒐᓱᐊᕐᑕᖏᓐᓄᑦ ᑎᑭᐅᑎᒐᓱᐊᕐᓱᑎᒃ, ᐱᓗᐊᕐᑐᒥᒃ 

ᐅᑭᐊᒥ ᓄᕗᒻᒥ ᕿᓚᓗᒐᕐᓂᐊᓇᐅᓕᕐᒪᑦ. ᕿᓚᓗᒐᕐᑕᐅᒍᓐᓇᑐᓂᒃ ᐃᓱᓕᑦᑕᕕᖃᕐᑎᓯᖕᖏᓂᖅ 

ᐊᑐᓕᕐᑎᑕᐅᓚᐅᔪᒻᒪᑦ ᐊᒥᓲᓗᐊᕐᑐᓂᒃ ᕿᓚᓗᒐᓚᕿᑎᑦᓯᑌᓕᓂᕐᒧᑦ ᑕᓯᐅᔭᕐᔪᐊᑉ ᐅᐊᓐᓂᖓᓃᓲᓂᒃ ᐅᑭᐊᒥ: 

o ᑭᖑᕙᕆᐊᕐᓱᒍ ᕿᓚᓗᒐᕐᓂᐊᓇᖅ (ᐊᕐᕌᒍᑕᒫᒻ ᓅᕕᒻᐱᕆ 1-ᒥ ᐱᒋᐊᕐᑎᓗᒍ); 

o ᐅᑭᐅᒥ ᕿᓚᓗᒐᕐᓂᐊᓇᖅ ᐅᒃᑯᐊᓱᒍ ᑏᓯᒻᐱᕆ 1-ᒥᑦ ᕕᕗᐊᕆ 1-ᒧᑦ; ᐊᒻᒪᓗ 

o ᓅᕕᒻᐱᕆᒥ ᕿᓚᓗᒐᕐᓂᐊᓇᐅᓕᕐᒪᑦ ᒪᓕᒐᕐᑖᑎᑦᓱᒋᑦ ᓂᕿᑦᓴᓯᐅᕐᓂᒧᑐᐊᖅ ᐱᓐᓂᐊᖃᑦᑕᓂᐊᕐᑎᓗᒋᑦ. 

ᑖᒃᑯᐊ ᐊᓯᑦᔨᒍᑎᐅᔪᑦ ᐊᖏᕈᑎᐅᑎᓪᓗᒋᑦ, ᐃᖃᓗᓐᓂᐊᑐᓕᕆᔨᓄᑦ ᐃᒪᕐᐱᓕᕆᔨᓄᑦ ᑲᓇᑕᒥ 

ᖃᐅᔨᒪᖕᖏᑲᓗᐊᕐᓱᑎᒃ ᐅᑭᐊᒥ ᐃᓱᓕᑦᑕᕕᖃᖕᖏᑐᓂᖅ ᕿᓚᓗᒐᕈᓐᓇᑎᑦᓯᓂᖅ ᑕᓯᐅᔭᕐᔪᐊᑉ 

ᐅᐊᓐᓂᖓᓃᓲᓂᒃ ᕿᓚᓗᒐᕐᓂᒃ ᐊᒥᓱᖕᖒᒥᑎᑦᓯᒐᔭᕐᒪᖔᑦ ᓂᕿᑦᓴᑖᕆᔭᐅᒍᓐᓇᑐᑦ ᒪᓕᑦᓱᒋᑦ 

ᓄᖑᑐᐃᓐᓇᑎᑦᓯᑦᑌᓕᒍᑏᑦ. 

 

ᐅᓪᓗᒥᐅᑎᓪᓗᒍ ᑐᑭᓯᑎᑦᓯᒍᑏᑦ: 

ᐱᓇᓱᐊᖃᑎᒌᑦᑐᓗᓄᑦ ᐊᐅᓚᑦᓯᔨᐅᖃᑎᒌᑦᑐᓄᑦ ᑐᑭᓯᑎᑦᓯᒍᑏᑦ ᖃᐅᔨᑎᑦᓯᒍᑎᐅᔪᑦ ᑕᓯᐅᔭᕐᒧᐊᑉ 

ᐅᐊᓐᓂᖓᓃᑦᑐᑦ ᕿᓚᓗᒉᑦ ᐊᒥᓱᖕᖑᕆᐊᕐᓯᒪᓂᖏᓐᓂᒃ ᐅᓪᓗᒥ ᕿᓚᓗᒐᕐᓂᒃ ᐊᐅᓚᑦᓯᒍᑎᐅᔪᑦ ᐊᑐᕐᓱᒋᑦ. 

ᐱᓗᐊᕐᑐᒥᒃ ᒪᑯᐊ: 

o 96-ᖑᓂᕋᕐᑕᐅᒪᐅᔪᒻᒪᑕ ᕿᓚᓗᒐᕐᑕᐅᔪᑦ ᑕᓯᐅᔭᕐᔪᐊᑉ ᐅᐊᓐᓂᖓᓂ 58 ᐱᔭᐅᒍᓐᓇᑎᑕᐅᑎᓪᓗᒋᑦ 

ᐅᖓᑖᓅᓚᐅᔪᔪᑦ ᑕᓯᐅᔭᕐᔪᐊᑉ ᐅᐊᓐᓂᖓᓂ ᐅᑎᕐᑎᓯᕙᓪᓕᐊᒍᑎᐅᒐᓱᑦᑐᓂᒃ ᐊᑑᑎᔪᓂᒃ 2016-ᒥᓂᑦ. 

o 2021-ᒥ ᐅᑭᐊᒥ ᕿᓚᓗᒐᕐᓂᐊᓇᐅᑎᓪᓗᒍ 34-ᓄᑦ ᖄᖏᐅᑎᓚᐅᔪᔪᑦ ᑕᓯᐅᔭᕐᔪᐊᑉ ᐅᐊᓐᓂᖓᓂ ᐅᑭᐊᒥ 

ᐱᔭᐅᖃᑦᑕᓚᐅᔪᔪᓂᒃ 21-ᓂᒃ ᓄᕗᒻᒥᐅᓂ 2014-2019 ᐊᑯᓐᓂᖓᓂ. 

o ᐊᒥᓱᕌᕐᓂᓴᐅᓂᕋᕐᑕᐅᓯᒪᔪᑦ ᑕᓯᐅᔭᕐᔪᐊᑉ ᑕᕐᕋᖓᓂ, ᑕᒪᓐᓇᓗ ᓱᕐᕃᓂᕐᓗᓱᓂ ᑕᓯᐅᔭᕐᔪᐊᑉ 

ᐅᐊᓐᓂᖓᓃᑦᑐᓂᒃ ᕿᓚᓗᒐᕐᓂᒃ. ᑕᒪᓐᓇ ᐃᓱᓕᕝᕕᖃᖕᖏᑑᑎᑕᐅᓲᖑᒻᒪᑦ ᐅᑭᐊᒥᓗ 

ᐅᒃᑯᐊᑕᐅᓯᒪᓲᖑᒐᓂ. 

ᐃᒪᕐᐱᓕᕆᔨᒃᑯᑦ ᐱᓇᓱᐊᖃᑎᖃᑦᓯᐊᕈᒪᔪᑦ ᓄᓇᕕᒻᒥᐅᓂᒃ ᐊᐅᓚᑦᓯᖃᑎᐅᔪᓂᒃ ᑐᑭᑖᕈᑎᐅᑎᓪᓗᒋᑦ ᓂᕐᔪᑎᓂᒃ 

ᐊᐅᓚᑦᓯᒍᑎᐅᖃᑦᑕᓂᐊᕐᑐᑦ ᓲᓲᑦᓴᓯᐊᕐᓗᑎᒃ ᓄᓇᕕᒻᒥᐅᑦ ᐃᓄᐃᑦ ᓄᓇᑖᕐᓂᒧᑦ ᐊᖏᖃᑎᒌᒍᑎᖏᓐᓂᒃ ᖃᐅᔨᒪᐅᓯᕐᓂᓗ 

ᐊᑑᑎᖃᑦᓯᐊᑐᓂᒃ ᑐᖕᖓᕕᖃᕐᓗᑎᒃ. ᐃᒪᕐᐱᓕᕆᔨᒃᑯᑦ ᑭᒡᒐᑐᕐᑎᖏᑦ (ᐊᐅᓚᑦᓯᓂᕐᒧᑦ ᓱᑯᐃᔦᓂᕐᒧᓗ) ᐊᑐᐃᓐᓇᐅᖏᓐᓇᓂᐊᕐᑐᑦ 

ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ ᑲᑎᖕᖓᔨᖏᑦ ᐃᑲᔪᕐᑕᐅᒋᐊᖃᕐᓂᐸᑕ.  

 

 

ᐃᒪᕐᐱᓕᕆᔨᒃᑯᑦ ᐊᐱᕆᐅᑎᖏᑦ: 

ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ ᑲᑎᖕᖓᔨᖏᑦ ᑐᓴᕐᑎᓯᒍᑎᖃᓚᐅᔪᒻᒪᑕ ᐊᓪᓚᓯᒪᔪᑎᒍᑦ ᐃᓄᓕᒫᓂᒃ 

ᑲᑎᖕᖓᑎᑦᓯᓛᕐᓂᒥᓂᒃ ᐃᓱᒪᑦᓴᓯᐅᖁᑦᓱᒋᑦ ᑏᓯᒻᐱᕆ1-ᒥᑦ ᔭᓄᐊᕆ 31-ᒧᑦ ᕿᓚᓗᒐᕐᓂᐊᓇᐅᓲᒥᒃ ᐊᕐᕌᒍᑕᒫᑦ 

ᓄᕐᖃᑎᑕᐅᔪᑦᓴᐅᒪᖔᑦ ᐋᕐᕿᒋᐊᕐᑕᐅᓗᓂᓗᓐᓃᑦ ᓄᕗᒻᒥᐅᓂ. ᖁᓛᓂ ᑐᑭᓯᑎᑦᓯᒍᑏᑦ ᖃᐅᔨᒪᓕᕐᓱᖏᑦ 

ᐃᒪᕐᐱᓕᕆᔨᒃᑯᑦ ᐅᑯᓂᖓ ᐊᐱᕆᐅᑎᖃᕐᑐᑦ ᐊᐅᓚᑦᓯᔨᐅᖃᑎᒌᑦᑐᓄᑦ: 

 

1. ᓄᕗᒻᒥᐅᑦ ᐊᖑᕕᒑᐱᖏᑦ ᖃᓄᐃᓘᕈᑎᖃᕐᓯᒪᓕᕐᖃᑦ ᒪᓕᒐᓕᐊᕆᓚᖓᓚᐅᔪᔭᒥᓂᒃ, ᐊᑐᓕᕐᑎᑕᐅᓛᕐᖄᑦ 

2022-ᒥ ? 

2. ᓄᕗᒻᒥᐅᑦ ᐃᓚᐅᓛᕐᖃᑦ ᐃᒪᕐᐱᓕᕆᔨᒃᑯᑦ ᓄᑕᐅᓯᓖᓯᑉᐸᑕ ᑐᑭᓯᒪᖃᑎᒌᒍᑎᑦᑎᓂᒃ ᑕᓯᐅᔭᕐᔪᐊᑉ 

ᐅᐊᓐᓂᖓᓃᑦᑐᑦ ᕿᓚᓗᒉᑦ ᐊᐅᓚᓂᕆᓱᖓᓂᒃ ? ᑖᓐᓇ ᖃᐅᔨᓴᕐᓂᖅ ᑐᕌᒐᖃᕋᔭᕐᑐᖅ ᐊᐅᓚᑦᓯᒍᑎᐅᓲᓂᒃ 

ᐱᕙᓪᓕᑎᑦᓯᒋᐊᕐᓂᒥᒃ ᑕᒥᒋᓐᓂᑦ ᖃᐅᔨᒪᐅᓰᓐᓂᒃ ᑐᖕᖓᕕᖃᕐᓗᓂ (ᐃᓄᐃᑦ ᖃᐅᔨᒪᐅᓯᖓᑦ ᓱᑯᐃᔦᔩᓪᓗ). 

3. ᓱᓇᓂᒃ ᐊᖑᕕᒑᐲᑦ ᐊᖑᕕᒐᒻᒪᕇᓪᓗ ᓄᕗᒻᒥᐅᓂ ᐊᑐᕐᑕᐅᑎᑦᓯᒐᔭᕐᖃᑦ ᐅᑭᐅᒥ ᕿᓚᓗᒐᕐᓂᐊᓂᐅᑉ 

ᐅᒃᑯᐊᑕᐅᓯᒪᓂᕆᓲᖔ ᓄᕐᖃᑎᑕᐅᓐᓂᐸᑦ ᐋᕐᕿᒋᐊᕐᑕᐅᓂᕐᐸᓗᓐᓃᑦ, ᑕᓯᐅᔭᕐᔪᐊᑉ ᐅᐊᓐᓂᖓᓃᑦᑐᑦ 

ᕿᓚᓗᒉᑦ ᐊᒥᓱᖕᖑᑎᑕᐅᒐᓱᐊᕈᑎᖏᓐᓂ 2026 ᑎᑭᓪᓗᒍ 2016-ᖑᑎᓪᓗᒍ ᐅᖄᒍᑎᐅᓚᐅᔪᑦ ? 


